
   Лапайхар, Лапайхар,

Санăн çутă сăнна манăн чунăм шырать:

Каçсерен сан кĕввӳ

Уçлăхра янăрать, кунсене тыткăнлать.



...Туссем хушшинче, амасен çĕрĕнче

Лапайхар тăрать тет çăлкуç умĕнче.

Таса чунлине чĕнет хăй патне,

Шывне сыптарса пиллет кĕввине.



Пиллет кĕввине, пиллет ташшине

Илемлĕх турри, Лапайхар ятли.

Таса чунсене, çунан чĕрене,

Парать тет вăй-хал тухма çул çине.



Аллине çиçем тытнă аслати ачи,

Тĕнчене илемлĕх килнине вăл курать.

Юрри ун хăватлă, вĕри ун ташши

Тĕнчерен Илемлĕх кайнине вăл курать.



Кайнине курать, тулхăрать, сикет,

Таса чунсене хăй патне чĕнет.

Янра, Лапайхар, кĕрле, Лапайхар,

Итлесшĕн эпир вĕри кĕввӳне,

Янра, Лапайхар, кĕрле, Лапайхар,

Ĕçесшĕн эпир Таса Çăл шывне.

  